 ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈԿՏԵՄԲԵՐԻ 3-Ի  N1584-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ կենտրոնական բանկ
	20.02.2026թ.

	
	N 15.1-07/162-2026

	
Ուսումնասիրելով Ձեր կողմից ներկայացված «Հայաստանի Հանրապետության կառավարության 2002 թվականի հոկտեմբերի 3-ի թիվ 1584-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագիծը, առաջարկում ենք նախնական կոմիտեի կողմից առաջարկությունների բացակայության դեպքում նախաբանում որպես լիազորող նորմ նախատեսել նաև «Անկանխիկ գործառնությունների մասին» օրենքի 9-րդ հոդվածի 5-րդ մասը:


	Չի ընդունվել                                       
       ՀՀ հարկային օրենսգրքի 35-րդ հոդվածի 1-ին մասի 9-րդ կետի համաձայն հարկային մարմինը (հարկային հսկողություն իրականացնող պաշտոնատար անձը) պարտավոր է պահպանել հարկային գաղտնիքը, հարկային գաղտնիք համարվող տեղեկատվությունը օրենքով սահմանված դեպքերում Հայաստանի Հանրապետության կառավարության կողմից սահմանված կարգով տրամադրել այդ տեղեկությունների օգտագործմամբ աշխատանքներ կատարելու իրավասություն ունեցող պետական մարմիններին:
«Կենտրոնական բանկի մասին» ՀՀ օրենքի 33-րդ հոդվածի 3-րդ մասի գ) կետի համաձայն՝ Կառավարության լիազորած մարմինները, ինչպես նաև Հայաստանի Հանրապետության վիճակագրական կոմիտեն Կենտրոնական բանկի հետ համաձայնեցված կարգով Կենտրոնական բանկին է տրամադրում տեղեկություններ`
վճարային հաշվեկշռի, ֆինանսական և տնտեսական այլ հարցերի վերաբերյալ:
«Անկանխիկ գործառնությունների մասին» ՀՀ օրենքի 9-րդ հոդվածի 5-րդ մասի համաձայն վճարային քարտեր կամ վճարային տեխնոլոգիաների հիման վրա կիրառվող այլ վճարային գործիքներ ընդունող սարքերի և (կամ) հսկիչ դրամարկղային մեքենաների վերաբերյալ, ինչպես նաև անկանխիկ գործառնությունների հետ կապված այլ տեղեկությունների փոխանակումը Կենտրոնական բանկի և Հայաստանի Հանրապետության պետական եկամուտների կոմիտեի միջև իրականացվում է Կենտրոնական բանկի և Հայաստանի Հանրապետության պետական եկամուտների կոմիտեի համատեղ նորմատիվ իրավական ակտով։
Հաշվի առնելով այն հանգամանքը, որ «Անկանխիկ գործառնությունների մասին» օրենքի 9-րդ հոդվածի 5-րդ մասում խոսքը Կենտրոնական բանկի և Պետական եկամուտների կոմիտեի համատեղ նորմատիվ իրավական ակտով վճարային քարտեր կամ վճարային տեխնոլոգիաների հիման վրա կիրառվող այլ վճարային գործիքներ ընդունող սարքերի և (կամ) հսկիչ դրամարկղային մեքենաների վերաբերյալ, ինչպես նաև անկանխիկ գործառնությունների հետ կապված այլ տեղեկությունների փոխանակման մասին է, որը չի ներառում հարկային գաղտնիք համարվող տեղեկատվության տրամադրում, մինչդեռ նախագծով նախատեսվում է Կենտրոնական բանկին տրամադրել հարկային գաղտնիք համարվող (հարկ վճարողի շրջանառության վերաբերյալ) տեղեկություններ, իսկ ՀՀ հարկային օրենսգրքի համաձայն հարկային գաղտնիք համարվող տեղեկատվությունը Կենտրոնական բանկին կարող է տրամադրվել օրենքով սահմանված դեպքերում, ինչպիսի դեպք սահմանված է «Կենտրոնական բանկի մասին» ՀՀ օրենքի 33-րդ հոդվածի 3-րդ մասի գ) կետով, հետևաբար «Անկանխիկ գործառնությունների մասին» օրենքի նշված դրույթին՝ որպես Նախագծի ընդունման լիազորող նորմ, հղում չի կատարվել։

	2. ՀՀ ֆինանսների նախարարություն
	24.02.2026թ.

	
	N 01/11-4/4218-2026

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2002 թվականի հոկտեմբերի 3-ի N 1584-Ն որոշման մեջ լրացումներ կատարելու մասին» ՀՀ կառավարության որոշման նախագիծը և հայտնում է, որ առաջարկություններ և դիտողություններ չունի:

	Ընդունվել է ի գիտություն                                     


	3. ՀՀ արդարադատության նախարարություն
	25.02.2026թ.

	
	N /27.4.3/9236-2026

	«Հայաստանի Հանրապետության կառավարության 2002 թվականի հոկտեմբերի 3-ի N 1584-Ն որոշման մեջ լրացումներ կատարելու մասին» Հայաստանի Հանրապետութան կառավարության որոշման  նախագծի (այսուհետ՝ նախագիծ)  վերաբերյալ հայտնում ենք հետևյալը․
1․  Նախագծի 1-ին կետով նախատեսվում է լրացումներ կատարել Հայաստանի Հանրապետության կառավարության 2002 թվականի հոկտեմբերի 3-ի N 1584-Ն որոշման (այսուհետ՝ որոշում) 1-ին կետով հաստատված հավելվածում, մինչդեռ նախագծի 1-ին կետի 1-ին ենթակետով սահմանված լրացումը վերաբերում է որոշման նախաբանին, հետևաբար անհրաժեշտ է նախագծի 1-ին կետի 1-ին ենթակետի լրացումը նախատեսել առանձին կետի տեսքով։ 
2․Նախագծի 1-ին կետի 2-րդ ենթակետով որոշման հավելվածում նոր լրացվող 7․4-րդ կետի համաձայն՝ Օրենքով Հայաստանի Հանրապետության կենտրոնական բանկին վերապահված լիազորությունների իրականացման համար անհրաժեշտ տեղեկությունների ստացման դիմումը և դրա հիման վրա տեղեկությունները տրամադրվում են Հայաստանի Հանրապետության պետական եկամուտների կոմիտեի կողմից ստեղծված էլեկտրոնային հարթակի միջոցով, որի նկարագիրը սահմանում է Հայաստանի Հանրապետության պետական եկամուտների կոմիտեն:
Միաժամանակ, Նախագծի 1-ին կետի 1-ին ենթակետով որոշման նախաբանում, որպես լիազորող նորմ, նախատեսվում է հղում կատարել «Հայաստանի Հանրապետության կենտրոնական բանկի մասին» օրենքի 33-րդ հոդվածի 3-րդ մասի գ․ կետին, համաձայն որի՝ Կառավարության լիազորած մարմինները, ինչպես նաև Հայաստանի Հանրապետության վիճակագրական կոմիտեն Կենտրոնական բանկի հետ համաձայնեցված կարգով Կենտրոնական բանկին է տրամադրում տեղեկություններ՝ վճարային հաշվեկշռի, ֆինանսական և տնտեսական այլ հարցերի վերաբերյալ։
Նախագծի հիմնավորմամբ նախագծի ընդունումը պայմանավորվում է ՀՀ կենտրոնական բանկին իր լիազորությունների իրականացման նպատակով, մասնավորապես՝ «Անկանխիկ գործառնությունների մասին» օրենքի համաձայն ՊՈՍ տերմինալների սակագների կարգավորման համար անհրաժեշտ հարկային գաղտնիք հանդիսացող տեղեկությունների տրամադրման իրավական հիմքերի ստեղծման անհրաժեշտությամբ: 
Հարկ ենք համարում նշել, որ «Անկանխիկ գործառնությունների մասին» օրենքի 9-րդ հոդվածի 5-րդ մասի համաձայն՝ վճարային քարտեր կամ վճարային տեխնոլոգիաների հիման վրա կիրառվող այլ վճարային գործիքներ ընդունող սարքերի և (կամ) հսկիչ դրամարկղային մեքենաների վերաբերյալ, ինչպես նաև անկանխիկ գործառնությունների հետ կապված այլ տեղեկությունների փոխանակումը Կենտրոնական բանկի և Հայաստանի Հանրապետության պետական եկամուտների կոմիտեի միջև իրականացվում է Կենտրոնական բանկի և Հայաստանի Հանրապետության պետական եկամուտների կոմիտեի համատեղ նորմատիվ իրավական ակտով։
Վերոնշյալ դրույթների վերլուծությունից բխում է, որ վճարային քարտեր կամ վճարային տեխնոլոգիաների հիման վրա կիրառվող այլ վճարային գործիքներ ընդունող սարքերի և (կամ) հսկիչ դրամարկղային մեքենաների վերաբերյալ, ինչպես նաև անկանխիկ գործառնությունների հետ կապված այլ տեղեկությունների փոխանակումն իրականացվում է Կենտրոնական բանկի և Հայաստանի Հանրապետության պետական եկամուտների կոմիտեի համատեղ նորմատիվ իրավական ակտով, իսկ վճարային հաշվեկշռի, ֆինանսական և տնտեսական այլ հարցերի վերաբերյալ տեղեկությունների փոխանակումը Կառավարության լիազորած մարմնի և Կենտրոնական բանկի հետ համաձայնեցված կարգով, մինչդեռ նախագծով նախատեսված կարգավորման արդյունքում տեղեկությունների փոխանակումը նախատեսվում է իրականացնել Կառավարության սահմանած կարգին համապատասխան։
Վերոգրյալի համատեքստում հարկ ենք համարում անդրադառնալ որոշման նախաբանում, որպես լիազորող նորմ, հղում կատարված Հայաստանի Հանրապետության հարկային օրենսգրքի 35-րդ հոդվածի 1-ին մասի 9-րդ կետին, համաձայն որի՝ Հարկային մարմինը (հարկային հսկողություն իրականացնող պաշտոնատար անձը) պարտավոր է պահպանել հարկային գաղտնիքը, հարկային գաղտնիք համարվող տեղեկատվությունը օրենքով սահմանված դեպքերում Հայաստանի Հանրապետության կառավարության կողմից սահմանված կարգով տրամադրել այդ տեղեկությունների օգտագործմամբ աշխատանքներ կատարելու իրավասություն ունեցող պետական մարմիններին։
Վերոգրյալ նորմերի համադրությունից բխում է, որ մի դեպքում տեղեկատվության տրամադրումը պետք է իրականացվի Կենտրոնական բանկի հետ համաձայնեցված կարգով, իսկ մյուս դեպքում՝ Հայաստանի Հանրապետության կառավարության կողմից սահմանված կարգով, ինչից բխում է, որ Հայաստանի Հանրապետության հարկային օրենսգրքով սահմանված լիազորող նորմն ընդհանուր դրույթ է, որը վերաբերում է այն բոլոր օրենքներով սահմանված դեպքերին, որոնք նախատեսում են տվյալների փոխանցում, և որոնցում սահմանված չէ հստակ ընթացակարգ այդ տվյալները փոխանցելու համար, իսկ «Հայաստանի Հանրապետության կենտրոնական բանկի մասին» օրենքով սահմանված է հատուկ նորմ, որը կարգավորում է դրանով սահմանված տեղեկությունների ծավալը և փոխանցման ընթացակարգը, ինչի առնչությամբ հարկ ենք համարում անդրադառնալ «Նորմատիվ իրավական ակտերի մասին» օրենքի 40-րդ հոդվածի 1-ին մասի 2-րդ կետին, համաձայն որի՝ նորմատիվ իրավական ակտերի նորմերի միջև կոլիզիաների դեպքում, ըստ հերթականության, կիրառվում են հետևյալ կանոնները, ընդ որում, յուրաքանչյուր հաջորդ կանոնը կիրառվում է, եթե կիրառելի չէ նախորդ կանոնը՝ ընդհանուր նորմի և հատուկ նորմի միջև կոլիզիաների դեպքում գործում է հատուկ նորմը, սակայն եթե նորմատիվ իրավական ակտն ունի ընդհանուր և հատուկ մասեր, ապա այդ մասերի նորմերի միջև կոլիզիայի դեպքում գործում են ընդհանուր մասի նորմերը։
Միաժամանակ, հարկ է նկատի ունենալ, որ թեև որոշման նախաբանում հղում է կատարվում «Հայաստանի Հանրապետության կենտրոնական բանկի մասին» օրենքին, սակայն նախատեսված կարգավորման մեջ հստակեցված չէ, թե որ օրենքով և ինչ տեղեկությունների փոխանակմանն է կարգավորումը վերաբերում, քանի որ Կենտրոնական բանկի կողմից տեղեկություններ ստանալու վերաբերյալ կարգավորումներ սահմանված են նաև այլ օրենքներով ևս, մինչդեռ «Անձնական տվյալների պաշտպանության մասին» օրենքի (այսուհետ՝ ԱՏՊ օրենք) պահանջների պահպանման տեսանկյունից հարկ է նկատի ունենալ, որ ԱՏՊ օրենքը, որպես պետական մարմինների կողմից տվյալների մշակման իրավական (օրինականության) հիմք, սահմանում է մշակումը օրենքով ուղղակիորեն նախատեսված լինելը (ԱՏՊ օրենքի 8-րդ հոդված, 9-րդ հոդվածի 5-րդ մաս, 26-րդ հոդվածի 1-ին մաս): Պետական մարմինների դեպքում անձնական տվյալները օրենքի հիման վրա մշակելու պահանջը բխում է Հայաստանի Հանրապետության Սահմանադրության 6-րդ հոդվածի 1-ին մասից, ըստ որի՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով։ Ընդ որում, «օրենքով ուղղակիորեն նախատեսված լինելը» նշանակում է, որ օրենքը պետք է հստակ սահմանի անձնական տվյալների բովանդակային պայմանները (օր՝ տվյալներ մշակողների և մշակման ենթակա տեղեկությունների ցանկը, տվյալների մշակման ձևը/եղանակը և պայմանները): Հարկ է նկատի ունենալ, որ «Հայաստանի Հանրապետության կենտրոնական բանկի մասին» օրենքի 33-րդ հոդվածի 3-րդ մասի գ․ կետով սպառիչ թվարկված են այն տեղեկությունների շրջանակը, որոնք կարող են փոխանցվել Կենտրոնական բանկին, մինչդեռ Նախագծով նախատեսված կարգավորման մեջ «Հայաստանի Հանրապետության կենտրոնական բանկին վերապահված լիազորությունների իրականացման համար անհրաժեշտ տեղեկություններ» ձևակերպումն որոշակի չէ, և չի պահպանում վերոնշյալ դրույթների պահանջները։
 Վերոգրյալի հաշվամամբ՝ գտնում ենք, որ Նախագիծը բարձրացված խնդիրների համատեքստում ունի վերանայման և լրացուցիչ հիմնավորման կարիք։
	                                     





1․Ընդունվել է։ 
Նախագիծը խմբագրվել է։ 







2․Չի ընդունվել։ 
«Կենտրոնական բանկի մասին» ՀՀ օրենքի 33-րդ հոդվածի 3-րդ մասի «գ» կետի համաձայն՝ Կառավարության լիազորած մարմինները, ինչպես նաև Հայաստանի Հանրապետության վիճակագրական կոմիտեն Կենտրոնական բանկի հետ համաձայնեցված կարգով Կենտրոնական բանկին է տրամադրում տեղեկություններ՝ վճարային հաշվեկշռի, ֆինանսական և տնտեսական այլ հարցերի վերաբերյալ։
Հայաստանի Հանրապետության կառավարության 2002 թվականի հոկտեմբերի 3-ի N 1584-Ն որոշման նախաբանում, որպես վերջինիս ընդունման լիազորող նորմ, հղում է կատարված Հայաստանի Հանրապետության հարկային օրենսգրքի 35-րդ հոդվածի 1-ին մասի 9-րդ կետին, համաձայն որի՝ հարկային մարմինը (հարկային հսկողություն իրականացնող պաշտոնատար անձը) պարտավոր է պահպանել հարկային գաղտնիքը, հարկային գաղտնիք համարվող տեղեկատվությունը օրենքով սահմանված դեպքերում Հայաստանի Հանրապետության կառավարության կողմից սահմանված կարգով տրամադրել այդ տեղեկությունների օգտագործմամբ աշխատանքներ կատարելու իրավասություն ունեցող պետական մարմիններին։
Հայաստանի Հանրապետության կառավարության 2002 թվականի հոկտեմբերի 3-ի N 1584-Ն որոշման նախաբանում «հաշվի առնելով» եզրույթի շրջանակներում, ի թիվս այլնի, հղում է կատարված «Կոռուպցիայի կանխարգելման հանձնաժողովի մասին» օրենքի համապատասխան դրույթներին, որոնցով ևս նախատեսված չէ, որ անհրաժեշտ տեղեկությունները հարկային մարմնի կողմից տրամադրվում է Կառավարության սահմանած կարգով։ Հետևաբար, հաշվի առնելով այն հանգամանքը, որ «Կենտրոնական բանկի մասին» ՀՀ օրենքի 33-րդ հոդվածի 3-րդ մասի «գ» կետը սահմանում է, որ Կառավարության լիազորած մարմինները Կենտրոնական բանկի հետ համաձայնեցված կարգով Կենտրոնական բանկին են տրամադրում տեղեկություններ՝ վճարային հաշվեկշռի, ֆինանսական և տնտեսական այլ հարցերի վերաբերյալ, ուստի Նախագծով «հաշվի առնելով» եզրույթի շրջանակներում լրացվել է նշված դրույթը։ 
Միաժամանակ, «Անկանխիկ գործառնությունների մասին» օրենքի 9-րդ հոդվածի 5-րդ մասում խոսքը Կենտրոնական բանկի և Պետական եկամուտների կոմիտեի համատեղ նորմատիվ իրավական ակտով վճարային քարտեր կամ վճարային տեխնոլոգիաների հիման վրա կիրառվող այլ վճարային գործիքներ ընդունող սարքերի և (կամ) հսկիչ դրամարկղային մեքենաների վերաբերյալ, ինչպես նաև անկանխիկ գործառնությունների հետ կապված այլ տեղեկությունների փոխանակման մասին է, որը չի ներառում հարկային գաղտնիք համարվող տեղեկատվության տրամադրում։
[bookmark: _GoBack]Ինչ վերաբերում է կոլիզիայի առկայության վերաբերյալ դիտարկմանը, ապա հայտնում ենք, որ ՀՀ կենտրոնական բանկին տեղեկությունների տրամադրման հիմքը նախատեսված է «Կենտրոնական բանկի մասին» ՀՀ օրենքով, իսկ ՀՀ հարկային օրենսգրքի 35-րդ հոդվածի 1-ին մասի 9-րդ կետի համաձայն՝ տրամադրման ընթացակարգը պետք է սահմանել ՀՀ կառավարության որոշմամբ, հետևաբար անհրաժեշտություն է առաջացել լրացումներ կատարել  Հայաստանի Հանրապետության կառավարության 2002 թվականի հոկտեմբերի 3-ի N 1584-Ն որոշման մեջ, ինչով պայմանավորված նշված իրավական նորմերի միջև կոլիզիայի առկայության վերաբերյալ դիտարկումը հիմնավոր չէ։




